5. Görmə yolları

Görmə siniri - n.opticus, hissi sinirdir, göz almasının tor qişasında görmə sinirın qanqlioz hüceyrələr qatından impulsu mərkəzi sinir sisteminə aparır. Görmə siniri qişanın kor ləkə nahiyəsində (görnə diski) formalaşır, damarlı qişanı və skleranı dəlir, göz yuvasına keçir və oradan görmə kanalı vasitəsilə kəllə boşluğuna daxil olur. Kəllə boşluğunda hər iki sinirin içəri dəstələri çarpazlaşaraq görmə çarpazını - chiasma opticum, əmələ gətirir. Çarpazlaşmayan (bayır dəstə) liflər əks tərəfdən gələn çarpazlaşan liflər ilə birləşərək görmə yolunu təşkil edirlər. Görmə sinirinin topoqrafik baxımdan göz alması, göz yuvası, görmə kanalı və beyin əsası (kəllə daxili) hissələri vardır.
Beyin qişaları görmə sinirini müşayiət edərək göz yuvasına daxil olur, bu qişalar görmə sinirinin xarici və daxili yataqlarını - vagina interna et vagina externa п. optici, əmələ gətirirlər. Yataqların arasında nazik yataqlararası boşluq - spatia intervaginalia, vardır; bu boşluq beyin qişaları arasındakı boşluqlarla əlaqələnir. Görmə sinirin uzunluğu 5 sm, qişalarla birlikdə qalınlığı 0,4sm-dir. Görmə sinirinin göz yuvası hissəsinin tərkibindən tor qişanın mərkəzi arteriyası və venası keçir. Kəllə boşluğunda görmə siniri hörümçək torunabənzər qişanın altında yerləşir və üzəri yumşaq qişa ilə örtülmüşdür.
Hər iki tor qişanın sağ tərəfindən gələn liflər (görmə sahəsinin sol tərəfini təmin edir) sağ görmə yolunda qalıb sağ yarımkürəyə keçir. Sol yarısından gələn liflər isə (sağ görmə sahəsini təmin edir) sol görmə yolunda qalaraq, sol yarımkürəyə keçir. Görmə çarpazından çıxan görmə yolları hər iki beyin yanmkürəsində, birincili görmə mərkəzində nəhayətlənir.
Birincili mərkəzlərə dizəbənzər cismin xarici çıxıntıları (corpus qeniculatum externum), görmə qabarı (pulvinar thalami optici) və dördtəpəli cismin ön çıxıntıları aiddir. 	Mərkəzi neyron, Qrasiole dəstəsi tərkibində (radiatio optica Gratioleti) beyin qabıq mərkəzinə gedir. Görmənin beyin qabıq mərkəzi 
ənsə nahiyəsinin iç səthində yerləşmişdir. Görmə siniri II cüt beyin siniri olub, ağ maddədən əmələ gəlmiş, görmə analizatorunun ikinci və nəqledıcı hissəsi hesab olunur. Tor qişada alınan əşyanın əksini beyin qabıq mərkəzinə ötürür. 
